
Esta gaitiña que eu toco 

Cancioneiro popular galego

@Manuel Rico Verea - Antón Santamarina Fernández. 
Eu non canto por cantar Cancioneiro popular galego

Esta gaitiña que eu toco 
sente coma unha persoa;
unha veces canta e rie
e outras veces xeme e chora.

Veño dunha romaría,
dunha romaría noutra;
veño dunha romaría
e mañá vouche pra outra.

Na mellor festa galega
ten que lucir un gaiteiro
que tendo gaitiña e mozas
non se precisa o diñeiro.

Vide mociñas e mozos, 
con pandeiros a ruare
e ó son alegre da gaita
vide cantar e bailare.

